
Statws This is the original version (as it was originally made). Dim ond ar
ei ffurf wreiddiol y mae’r eitem hon o ddeddfwriaeth ar gael ar hyn o bryd.

(a) Rhaid rhoi copi ysgrifenedig o 'reolau'r ty' i bob aelwyd, sy'n cynnwys manylion
ynghylch sut y bydd sancsiynau'n cael eu gweithredu. Rhaid i'r ddogfen hon gael ei
chymeradwyo gan yr awdurdod lleol sy'n lleoli aclwydydd digartref yn y fangre.

Rhaid rhoi i bob aelwyd wybodaeth ysgrifenedig ynglyn a'r safle gan gynnwys sut i
weithio'r holl offer, er enghraiftt, offer gwresogi a dWwr poeth ac offer diffodd tan.

Rhaid sicrhau fod gwybodaeth ysgrifenedig ar gael i'r preswylwyr ynglyn &'r ardal leol, gan
gynnwys lleoliad neu fanylion cyswllt ar gyfer cyfleusterau lleol, londretiau, meddygfeydd
ac ysgolion.

Rhaid bod gan breswylwyr fynediad i'w hystafelloedd ar bob adeg heblaw pan fo
ystafelloedd yn cael eu glanhau neu pan fo gwaith cynnal a chadw arall yn cael ei wneud
iddynt. Rhaid darparu trefniadau lletya amgen ar gyfer preswylwyr ar yr adegau hyn.

Caniateir mynediad ar gyfer swyddogion priodol yr awdurdod tai lleol y lleolir y fangre yn
ei ardal, ac i swyddogion unrhyw awdurdod sy'n lleoli aelwydydd digartref yn y fangre, i
archwilio'r fangre ym mha ffordd bynnag ac ar ba adeg bynnag y maent yn ystyried sy'n
angenrheidiol, i sicthau cydymffurfio &'r gofynion; a bydd y rheolwr yn caniatdu cyflawni
archwiliadau o'r fath, yn ddirybudd os bydd angen.

Caniateir mynediad ar gyfer swyddogion yr awdurdod lleol o gweithwyr iechyd a
chymunedol awdurdodedig ar gyfer yr ardal lle lleolir y fangre, i ymweld & meddianwyr
y fangre ac i'w cyfweld yn breifat yn yr ystafell(oedd) lle maent yn lletya.

Gellir cysylltu ar unrthyw adeg a rheolwr sydd a chyfrifoldeb digonol o ddydd i ddydd i
sicrhau bod y safle'n cael ei reoli'n effeithiol, a rhaid arddangos hysbysiad yn dangos enw,
cyfeiriad a rhif ffon y rheolwr mewn lleoliad lle gellir ei weld yn hawdd ar y safle.

Mae yna gynllun eglur wedi cael ei sefydlu ar gyfer gadael yr adeilad mewn argyfwng,
sy'n nodi beth a ddylid ei wneud pan glywir y larwm tan, a manylion llwybrau dianc a
mannau ymgynnull diogel. Rhaid i'r rheolwyr sicrhau y rhoir gwybodaeth i bob person
sy'n cyrraedd y fangre am y tro cyntaf ynghylch beth y dylid ei wneud yn achos tan ac
ynghylch y rhagofalon tan a ddarperir.

Rhaid cyflwyno copi i bob aclwyd o weithdrefn gwyno sy'n nodi sut y gellir gwneud cwyn.
Rhaid i'r wybodaeth hon hefyd gynnwys gwybodaeth ynghylch lle gall y sawl sy'n cwyno
gael rhagor o gyngor a chymorth.

(1) Bydd y safon hon yn ychwanegol i'r safon gyfreithiol a gynhwysir yn 'Rheoliadau Tai (Rheoli Tai Amlfeddiannaeth)
1990' neu'r safon a ddatblygwyd o ganlyniad i "Trwyddedu yn y Sector Rhentu Preifat — Papur Ymgynghori ar
Drwyddedu Tai Amlfeddiannaeth yng Nghymru' a gyhoeddwyd yn Ionawr 2005.

